MINUTI

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 1

It-Tlieta, 3 ta' Novembru, 1998.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fil-5.10 p.m. 

L-Onor. Leo Brincat, President tal-Kumitat, ippreseda.

PREŻENTI

L-Onor. Joe Cilia, l-Onor. Austin Gatt, l-Onor. George Hyzler, l-Onor. George Pullicino u l-Onor. Victor Galea Pace (sostitut) kienu preżenti.

TALBA

L-Iskrivana qalet it-Talba.

Il-President tal-Kumitat iddikjara l-ewwel laqgħa tal-Kumitat Permanenti dwar il-Kontijiet Pubbliċi miftuħa.

Iċ-Chairman informa lill-Kumitat li kien irċieva ittra mingħand l-Awditur Ġenerali fejn informah li kien  bejn is-7 u l-14 ta' Novembru kien se jkun imseifer fuq xogħol.  Iċ-Chairman informa wkoll lill-Kumitat li ġiet mibgħuta lilu newsletter mill-Malta Instutute of Taxation li kopja tiegħu ġiet imqassma lill-membri.

1.  KIF GĦANDHOM IKUNU STRUTTURATI L-LAQGĦAT TAL-PAC

Il-Kumitat iddiskuta kif għandhom ikunu strutturati l-laqgħat ta' dan il-Kumitat u qabel li almenu sakemm jinħles il-backlog jiltaqa' darba fil-ġimgħa, kull nhar ta' Tlieta preferribbilment fil-5.00 p.m.

2.  RAPPORT TA' L-AWDITUR GĦAS-SENA 1996

Il-Kumitat stieden lis-Sur Joseph G. Galea, Awditur Ġenerali, jieħu parti fil-Kumitat ħalli jikkummenta b'mod ġenerali kif ukoll iwieġeb xi mistoqsijiet jew osservazzjonijiet li jistgħu jsirulu fuq ir-rapport annwali tad-Direttur tal-Verifika għas-sena 1996 li tqiegħed fuq il-Mejda tal-Kamra tar-Rappreżentanti fit-12 ta' Diċembru, 1997.

Il-Kumitat qabel li għal-laqgħat li ġejjin jattendu s-Segretarju Permanenti fil-Ministeru tal-Finanzi u uffiċjali oħra ewlenin mill-istess ministeru. 

Fis-6.05 p.m. id-diskussjoni kienet interrotta.  Il-Kumitat aġġorna għal nhar it-Tlieta, 17 ta' Novembru 1998, fil-5.00 p.m. b'din l-aġenda:

1.  Minuti;

2.  Rapport tad-Direttur tal-Verifika għas-sena 1996 - Kontinwazzjoni.

